
   

 

ᓄᓇᕕᒻᒥ ᐃᓗᓯᓕᕆᔨᒃᑯᑦ ᑲᑎᒪᔨᖏᑦᑕ ᑲᑎᒪᓂᖓᓐᓂ 

ᖃᓄᐃᓘᕐᓂᕕᓂᕐᓂᒃ ᓄᐃᑦᓯᒍᑏᑦ 
ᑎᓯᒻᐱᕆ 2023 

 
 
 
 

 
 
 
 
 
 
 
 

ᓄᓇᕕᒻᒥ ᐃᓗᓯᓕᕆᔨᒃᑯᑦ ᑲᑎᒪᔨᖏᑦ ᑲᑎᒪᓂᖃᓕᓚᐅᕆᕗᑦ ᑎᓯᒻᐱᕆ 5-ᒥᑦ 7-ᒧᑦ ᑯᑦᔪᐊᑉ ᑲᑎᑦᑕᕕᖓᓂ.  ᑲᑎᒪᓂᑕᒫᑦ ᐱᐅᓯᐅᓲᖑᒻᒪᑦ, ᐊᒥᓱᒐᓓᑦ 

ᑐᑭᒧᐊᒍᑎᒦᑦᑐᑦ ᐅᖃᐅᓯᕆᔭᐅᓚᐅᕐᑐᑦ.  ᐅᑯᐊᑕᒐ ᖃᓄᐃᓘᕐᓂᕕᓂᐅᔪᓂᒃ ᓄᐃᑕᑎᑦᓯᒍᑏᑦ ᑭᖑᓪᓕᐸᐅᓕᕐᑐᒥ ᑲᑎᒪᓂᕐᒥ 2023-ᒥ. 

 
ᐊᖏᖃᑎᒌᑦᑐᐃᓇᐅᓚᐅᕐᑐᑦ ᓂᕈᐊᕐᓂᑯᑦ ᐱᑦᓯᐊᓂᕃᓂᕐᒥᒃ 

ᔨᐊᓂᕗ ᒪᓂᒃ-ᒍᐊᑦᑭᓐᔅ ᑲᑎᒪᔨᓕᒫᑦ ᓂᕈᐊᕐᓂᖓᒍᑦ 

ᐱᑦᓯᐊᓂᕋᕐᑕᐅᒍᑎᖃᓚᐅᕐᑐᖅ, ᑲᔪᓯᒍᓐᓇᑎᑕᐅᑦᓱᓂ ᑲᒪᔨᒻᒪᕆᐅᓂᕐᒥᓂᒃ 

ᐃᓗᓯᓕᕆᔨᒃᑯᓂ.  “ᐊᓕᐊᓱᒻᒪᕆᒃᑯᖓ ᐅᑉᐱᕆᔭᐅᑦᓯᐊᓂᕋᓂᒃ 

ᑲᔪᓯᒍᓐᓇᑎᑕᐅᑦᓱᖓ ᐱᓇᓱᐊᕆᐊᓕᒃᑲᓂᒃ, ᕿᓚᓈᑦᓯᐊᓱᖓᓗ 

ᑲᔪᓯᓚᖓᒋᐊᖅ ᐱᓇᓱᐊᖃᑎᖃᑦᓯᐊᕆᐊᒥᒃ ᐱᓇᓱᑦᑎᑲᓂᒃ 

ᐱᓇᓱᐊᖃᑎᓕᒫᕗᓐᓂᓗ,” ᐅᖃᓚᐅᕐᑐᖅ ᔨᐊᓂᕗ, ᓯᕗᓕᕐᓯᒪᓕᕐᑐᖅ 

ᐃᓗᓯᓕᕆᔨᒃᑯᓂᒃ ᔪᓓ 2022-ᒥᓂᑦ.  “ᔨᐊᓂᕗ ᒪᓂᒃ-ᒍᐊᑦᑭᓐᔅ 

ᓄᐃᑕᑎᑦᓯᓯᐊᖏᓐᓇᓕᒫᕐᑐᖅ ᓱᖑᓂᕐᒥᒃ ᐊᔪᐃᓐᓇᓂᕐᒥᓗ ᐱᓇᓱᐊᕐᑕᒥᓂ.  

ᐱᔪᕆᐅᑎᖃᒻᒪᕆᑉᐳᒍᑦ ᐱᓇᓱᐊᕐᑕᖏᓐᓂᒃ ᐅᓪᓗᑕᒫᑦ 

ᐱᐅᓯᐅᒥᑎᑦᓯᒐᓱᐊᕐᓂᑯᑦ ᐃᓗᓯᕐᓱᓯᐊᕆᐊᖃᕐᓂᖓᓂᒃ 

ᖃᓄᐃᖕᖏᓯᐊᕆᐊᖃᕐᓂᖓᓂᓪᓗ ᓄᓇᕕᒻᒥᐅᑦ,” ᐅᖃᓚᐅᕐᑐᖅ ᓲᓕ ᒍᐁᑦ-

ᑐᐳᐃ, ᑲᑎᒪᔩᑦ ᑐᑭᒧᐊᑦᑎᓯᔨᖓᑦ. 

 

ᑲᑎᒪᔩᑦ ᑐᑭᑖᕈᑎᓕᐅᕈᑎᖃᓚᐅᕐᒥᔪᑦ ᑎᓕᔭᐅᒍᑎᖓᓂᒃ ᑐᑭᒧᐊᑦᑎᓯᔨᐅᑉ, 

ᑐᖓᓕᖓᑕ ᐊᒻᒪᓗ ᒪᕐᕉᒃ ᐃᓚᒋᔭᐅᔫᒃ ᐳᕐᑐᓂᕐᓴᓄᑦ.  

ᐅᖃᐅᓯᕆᔭᐅᒋᐊᖃᕐᒥᔪᑦᑕᐅᒃ ᐊᓪᓚᓂᒃ ᐸᑎᒻᒥᓂᒃᑯᑦ 

ᐊᖏᕐᑎᑕᐅᓂᕆᓚᐅᕐᑕᖓ ᐃᓕᓴᐱ ᐅᐃᑦᑕᖓᐅᑉ ᑲᑎᒪᔨᖕᖑᓱᓂ 

ᐳᕕᕐᓂᑐᒥᒃ ᑭᒡᒐᑐᕐᓂᐊᓕᕐᓱᓂ. 

 
 

ᐊᒥᓱᒐᓓᑦ ᐱᓇᓱᐊᕈᑎᐅᔪᑦ ᐱᓇᓱᐊᕐᑕᐅᔪᓪᓗ ᐊᖑᒻᒪᑎᑎᑦᓯᒋᐊᕈᑕᐅᔪᑦ 

ᑖᓐᓇ ᑲᑎᒪᔩᑦ ᑲᑎᒪᓂᒋᓱᖓᓕᕐᑕᖓ ᑕᒡᒐᓂ ᐊᕐᕌᒍᒥ 

ᐊᖑᒻᒪᑎᑎᑦᓯᒋᐊᕐᓂᐅᓚᐅᕆᕗᖅ ᐊᒥᓱᒐᓚᓐᓂᒃ ᐱᓇᓱᐊᕈᑎᐅᔪᓂᒃ 

ᐱᓇᓱᐊᕐᑕᐅᔪᓂᓪᓗ ᐃᓗᓯᓕᕆᔨᒃᑯᓂ.  ᑲᑎᒪᔩᑦ 

ᑐᑭᑖᕈᑎᓕᐅᕈᑎᖃᓚᐅᕐᑐᑦ      ᐱᐊᕃᑦ      ᐃᑲᔪᕐᓯᒪᔭᐅᒍᑎᖃᕆᐊᓖᑦ 

ᐱᑦᔪᔭᐅᑦᓯᐊᕈᑎᑦᓴᔭᖏᑦᑕ (CFI-ᖑᓂᕋᕐᑕᖅ, ᑲᕙᒪᑐᖄᒃᑯᑎᒍᑦ 

ᑮᓇᐅᔭᖃᕐᑎᓯᒍᑎᒃ) ᐱᓇᓱᐊᕈᑕᐅᓯᒪᓂᖓᓄᑦ 

ᖃᐅᔨᓴᕐᑕᐅᒍᑎᒋᓯᒪᔭᖏᓐᓂᒃ ᐊᒻᒪᓗ ᑕᕐᓴᓴᕆᔭᐅᒐᔭᕐᑐᐃᑦ 

ᐱᓇᓱᐊᕐᑕᐅᓯᒪᓂᖓᓐᓄᑦ.           ᑐᓴᕐᑎᑕᐅᓂᖃᓚᐅᕐᒥᔪᑦ ᑲᖏᕐᓱᔪᐊᑉ  

 

 

 

 

 

 

ᐋᓐᓂᐊᕕᑦᓴᕆᒐᔭᕐᑕᖓᑕ ᒥᑦᓵᓄᑦ, ᑖᓐᓇ ᓄᓇᕕᐅᑉ 

ᐋᓐᓂᐊᕕᑦᑖᕙᓪᓕᐊᕆᐊᖃᕐᓂᖓᓄᑦ ᐸᕐᓇᑕᐅᓯᒪᐅᑎᐅᑉ ᐃᓚᖓ, 

ᐊᒻᒪᓗᑦᑕᐅᒃ ᑐᓴᕐᑎᑕᐅᒻᒥᓱᑎᒃ ᓄᓇᕕᒻᒥ ᐃᓚᒌᑦ ᐸᐸᑕᐅᕕᖓᑕ 

ᐊᐅᓚᑦᔭᕆᐊᕐᐸᓕᐊᓚᖓᓂᕐᒧᑦ ᐸᕐᓇᓯᒪᐅᑎᓕᐊᕆᓯᒪᔭᖓᓂᒃ. 

 

ᓄᓇᕕᒻᒥ ᐃᓗᓯᓕᕆᓂᐅᑉ ᐃᓗᐊᒍᑦ ᐱᓇᓱᑦᑎᓴᖃᑦᓯᐊᕆᐊᖃᕐᓂᒧᑦ 

ᐱᕙᓪᓕᐊᑎᑦᓯᒐᓱᐊᕐᕕᖓᑕ ᐱᓇᓱᐊᕐᕕᖓ ᓄᐃᑦᓯᓂᖃᓚᐅᕐᒥᔪᖅ 

ᐱᑦᔪᔨᒍᓐᓇᓂᕐᒥᒃ ᐊᒻᒪᓗ ᐊᓪᓚᑕᐅᓯᒪᐅᑎᖓᓂᒃ ᐱᓇᓱᑦᑎᓄᑦ 

ᐱᕙᓪᓕᖁᑎᐅᔪᑦ ᑲᑐᑦᔨᖃᑎᒌᓐᓂᒧᑦ ᐃᓚᐅᒐᑎᒃ 

ᐃᓚᐅᒋᐊᓪᓚᕕᐊᖃᕋᑎᓪᓗ ᐱᓇᓱᑦᑎᐅᔪᑦ ᐃᓗᓯᓕᕆᔨᒃᑯᓂ, ᑖᓐᓇᓗ 

ᐊᖏᕐᑕᐅᓚᐅᕐᓱᓂ ᑲᑎᒪᔨᓄᑦ ᐊᒻᒪᓗ ᖃᐅᔨᔭᐅᑎᑕᐅᓚᖓᓕᕐᓱᓂ 

ᐃᓗᓯᓕᕆᔨᒃᑯᑦ ᐱᓇᓱᑦᑎᖏᓐᓄᑦ. 

 

ᕿᒥᕐᕈᓂᖅ ᑮᓇᐅᔦᑦ ᖃᓄᐃᓕᖓᓕᕐᓂᖓᓂᒃ ᑐᕋᒐᓕᐊᖑᓯᒪᔪᓂᓪᓗ 

ᑲᑎᒪᔩᑦ ᕿᒥᕐᕈᓚᐅᕐᒥᔪᑦ ᑕᒻᒪᓯᒪᔪᕐᓯᐅᑏᑦ ᑲᑎᒪᔨᐊᐱᖏᑦᑕ 

ᑐᓴᕐᑎᓯᐅᑎᖓᓂᒃ ᕿᒥᕐᕈᒥᑦᓱᑎᑦᑕᐅᒃ ᐱᓇᓱᐊᕐᕕᐅᑉ ᐊᐅᓚᓂᖓᑕ 

ᑐᕋᒐᓕᐊᕆᓯᒪᔭᖏᑦ ᖃᓄᐃᓕᖓᓕᕐᒪᖔᑕ ᐊᒻᒪᓗ ᓄᓇᕕᒻᒥ 

ᑮᓇᐅᔭᕐᑐᕈᑎᐅᔪᑦ ᐃᓗᓯᓕᕆᓂᕐᒥ ᖃᓄᐃᓕᖓᓕᕐᒪᖔᑦ 2023-2024 

ᐊᕐᕌᒍᖓᓂ.   

 

ᓯᕗᒧᐊᑦᓯᐊᓂᕐᒥᒃ ᓇᓕᓀᕐᓯᓂᖅ 

ᑖᒃᑯᓇᓂ ᐱᖓᓱᓂ ᐅᓪᓗᓂ ᑲᑎᒪᓂᖃᕐᓱᑎᒃ, ᑲᑎᒪᔩᑦ ᑕᑯᒍᓐᓇᓯᓚᐅᕐᑐᑦ 

ᓯᕗᒧᐊᑦᓯᐊᑎᑕᐅᓯᒪᓂᖓᓐᓂᒃ ᐊᒥᓱᒐᓓᑦ ᐱᓇᓱᐊᕐᑕᐅᔪᑦ 

ᐱᓇᓱᐊᕋᑦᓴᔭᐅᔪᓪᓗ ᐃᓗᓯᓕᕆᔨᒃᑯᑦ ᑲᔪᓯᑎᒋᐊᓕᖏᑦ 

ᑎᓕᔭᐅᒪᐅᑎᒻᒥᒍᑦ.  ᕋᓗᐊᕐᑎᓗᒍ, ᐃᓗᓐᓇᑎᒃ ᐊᖏᖃᑎᒌᓚᐅᕐᑐᑦ 

ᐊᔪᐃᓐᓇᕆᐊᓪᓛᓂᖅ ᑲᔪᓯᒋᐊᖃᕆᐊᖓ ᐊᑐᐃᓐᓇᐅᑎᑦᓯᒋᐊᖃᕐᓂᒧᑦ 

ᐱᐅᑦᓯᐊᑐᒥᒃ ᐃᓗᓯᓕᕆᒍᓯᒥᒃ, ᐋᓐᓂᐊᓯᐅᕆᓂᒃᑯᑦ ᐃᓄᓕᕆᓂᒃᑯᓗ 

ᐱᒍᑦᔨᓂᐅᔪᑎᒍᑦ ᐱᓇᓱᐊᕐᓂᐅᔪᑎᒍᓪᓗ ᑐᕌᖓᑎᑦᓯᐊᓗᒋᑦ ᓄᓇᕕᒻᒥᐅᑦ 

ᑭᖕᖒᒪᒋᔭᖏᓐᓄᑦ. 

ᐃᓕᓴᐱ ᐊᖏᕐᑎᑕᐅᓂᖃᕐᓱᓂ 

 

ᑲᑎᒪᔩᑦ ᑲᑎᖃᑎᒌᓚᐅᕐᑐᑦ ᖁᕕᐊᓱᕝᕕᓯᐅᖃᑎᒌᓐᓂᒥᒃ ᓂᕆᖃᑎᒌᒍᑎᖃᕐᓱᑎᒃ, 

2023-ᒥ ᐱᒍᓐᓇᓯᓯᒪᔭᖏᓐᓂᒃ ᐃᓗᓯᓕᕆᔨᒃᑯᑦ ᐃᓕᑕᕐᓯᒍᑎᒋᑦᓱᒍ. 

ᐳᕐᑐᓂᕐᓴᑎᒍᑦ ᐊᐅᓚᑦᓯᕕᒃ 

ᓄᓇᕕᒃ ᐃᓗᓯᓕᕆᓂᕐᒧᑦ ᑲᑎᒪᔨᒃᑯᖏᓐᓂ 

 


